Y )
7 5P

KEMENTERIAN SAINS,
TEKNOLOGI DAN INOVASI

MINISTRY OF SCIENCE, TECHNOLOGY AND INNOVATION

SIARAN MEDIA
KEMENTERIAN SAINS, TEKNOLOGI DAN INOVASI

PROGRAM PEMBUDAYAAN STI BERSEPADU SABAH 2026:
MEMBANGUN BAKAT STI MASA HADAPAN YANG MAMPU MENCIPTA,
MENGUASAI DAN MENERAJUI TEKNOLOGI

KOTA KINABALU, 21 SEPTEMBER 2026 — Kementerian Sains, Teknologi dan Inovasi
(MOSTI) hari ini merasmikan Program Pembudayaan Sains, Teknologi dan Inovasi
(STI) Bersepadu Zon Sabah 2026. Majlis peluncuran yang disempurnakan oleh YB Dato’
Dr. Haji Mohammad Yusof bin Apdal, Timbalan Menteri Sains, Teknologi dan Inovasi, telah
diadakan di Universiti Malaysia Sabah (UMS) dengan tumpuan khusus kepada teknologi

kecerdasan buatan (Al), robotik, automasi, dron, pengekodan dan teknologi digital.

Program pembudayaan STI Bersepadu Zon Sabah 2026 ini merupakan inisiatif utama
Kerajaan bagi menyemarakkan pembudayaan sains, teknologi dan inovasi selaras dengan
Dasar Sains, Teknologi dan Inovasi Negara (DSTIN) 2021-2030. Pelaksanaan program
ini merangkumi Malaysia Techlympics, Minggu Sains Negara, Borneo-Tech Volution
MOSTI 2026 atau NextGen Tech @ MOSTI, STI 100° dan Rehlah Sains sebagai
platform untuk mencungkil, memupuk dan memperkasa bakat muda sebagai

persediaan memenuhi keperluan ekosistem STl dan tenaga kerja masa hadapan.

Menurut YB Dato’ Dr. Haji Mohammad Yusof bin Apdal, program pembudayaan STI yang
dilaksanakan di Sabah ini merangkumi pelbagai inisiatif bagi memberikan pendedahan
dan pengalaman awal kepada generasi muda dalam bidang STI. MOSTI mahu melahirkan
bakat STI masa hadapan sebagai yang mampu mencipta, menguasai dan menerajui

teknologi untuk kepentingan negara.

Menerusi Program Malaysia Techlympics 2026 Peringkat Zon Sabah, seramai 1,043
peserta dari Sabah dan Labuan berdaftar untuk menyertai pertandingan yang
berlangsung di Universiti Malaysia Sabah (UMS), Kota Kinabalu, Sabah bagi melayakkan
diri ke Peringkat Akhir Kebangsaan yang akan diadakan pada November 2026 di
MAEPS, Serdang.

Minggu Sains Negara (MSN) 2026 turut merekodkan sambutan yang menggalakkan
dengan jumlah keseluruhan 64,748 pengunjung setakat ini, melibatkan penyertaan dari
Zon Utara di Pulau Pinang, Zon Timur di Terengganu, Zon Selatan di Melaka dan
Zon Sarawak, sekali gus mencerminkan minat serta penglibatan masyarakat yang

semakin meluas terhadap sains, teknologi dan inovasi.

Program  Borneo-Tech  Volution MOSTI 2026 (NextGen Tech @
MOSTI) pula memberi tumpuan kepada usaha memperkasa golongan belia dengan
kemahiran yang relevan bagi meningkatkan daya tahan mereka dalam menghadapi

cabaran serta keperluan pekerjaan masa hadapan.

Melalui pelbagai inisiatif ini, MOSTI terus memperkasa bakat muda agar lebih
berpengetahuan, berkemahiran dan bersedia menguasai teknologi serta memenuhi

keperluan pekerjaan masa hadapan.

Dikeluarkan oleh:

